
Abstract. The article develops the directions for improving the methodology of integrated accounting of products 
at processing enterprises. The purpose of the study is to develop a concept related to theoretical, methodological 
rules and tools for integrated accounting of products at processing enterprises. The article analyzes retrospective 
indicators of flour and feed products at processing enterprises, describes the technology of interaction of 
production factors in the production function. The general relationship and degree of influence of such factors as 
costs and the main production fund on the volume of flour and feed products is proved by the Cobb-Douglas 
function. The study considers the costs spent on the joint production of flour and premium feed products, as well 
as the average and high efficiency of the main production fund, the level of provision with the necessary resources, 
the decision-making mechanism associated with assessing the efficiency of joint production of flour and feed, flour 
and feed at the enterprise, a forecast for the production of flour and dry feed for 2030 of joint production of 
products. 

Key words: pererabatyvayushchie predpriyatiya, kompleksnyi uchet proizvodstva, muka i kombikorma, Kobba-
Douglasa function, prinyatie resheniy, povyshenie effektivnosti proizvodstva, poisk vnutrennih rezervov 
snijeniya zatrat. 

Aннотация. Мақолада қайта ишлаш корхоналарида комплекс ишлаб чиқариш ҳисобининг 
методологиясини такомиллаштириш йўналишлари ишлаб чиқилган. Тадқиқотнинг мақсади қайта 
ишлаш корхоналарида комплекс ишлаб чиқариш ҳисобининг назарий, услубий қоидалари ва воситалари 
билан боғлиқ концепцияни ишлаб чиқишдан иборат. Мақолада қайта ишлаш корхоналарида ун ва ем 
маҳсулотлари билан боғлиқ ретроспектив кўрсаткичлар таҳлил қилинади, ишлаб чиқариш функциясида 
ишлаб чиқариш омилларининг ўзаро алоқадорлик технологияси тавсифланади. Ун ва ем маҳсулотлари 

ҳажмига таъсир этувчи харажатлар ва асосий ишлаб чиқариш фонди каби омилларнинг умумий 
алоқадорлиги ва уларга таъсир кўрсатиш даражаси Кобба-Дуглас функцияси орқали исботлаб берилади. 
Тадқиқотда ун ва омихта ем маҳсулотларини биргаликда ишлаб чиқаришга сарфланган харажатлар ва 
асосий ишлаб чиқариш фондининг ўртача ва юқори даражадаги самарадорлиги, зарурий ресурслар билан 
таъминлаш даражаси, ун ва омихта ем маҳсулотларини биргаликда ишлаб чиқариш самарадорлигини 
баҳолаш билан боғлиқ қарорлар қабул қилиш механизми, корхонада ун ва омихта ем маҳсулотларини 
биргаликда ишлаб чиқаришнинг 2030 йилга мўлжалланган ун ва омихта ем маҳсулотлари прогнози 
ишлаб чиқилди.  

Калит сўзлар: қайта ишлаш корхоналари, комплекс ишлаб чиқариш ҳисоби, ун ва ем маҳсулотлари, 
Кобба-Дуглас функцияси, қарорлар қабул қилиш, ишлаб чиқариш самарадорлигини ошириш, 
харажатларни камайтириш учун ички захираларни излаш. 

Кириш. Бозор иқтисодиёти шароитида мамлакат иқтисодиёти олдида ишлаб 

чиқариш самарадорлигини ошириш ва харажатларни камайтириш учун ички 

захираларни излаш масаласи туради. Бу масаланинг ечимини топиш учун ишлаб 

чиқаришни бошқаришнинг самарали усулларини жорий тақозо этилади.  

Бозор иқтисодиёти тамойиллари асосида фаолият юритувчи корхоналар қабул 

қилинган қарорларнинг самарадорлиги, маҳсулотлар таннархига ва молиявий 

натижаларга таъсири тўғрисида ахборотга эга бўлишлари талаб этади. Ушбу 

ахборотлар ёрдамида турли даражадаги менежерлар корхоналар хўжалик 

фаолиятининг ички назоратини самарали назорат қилиб бориши мумкин. 

Халқаро амалиёт тажрибаларига кўра, бошқарув ҳисобининг назарияси ва 

амалиётини корхоналар фаолиятига жорий этиш фойдаланувчиларни харажатларнинг 

сарфланиши, маҳсулот таннархининг камайишига доир тезкор ва фойдали ахборот 

билан таъминлайди. Турли даражадаги менежерлар томонидан ахборотлардан 

фойдаланиши корхоналарнинг иқтисодий барқарорлигини таъминлаш ва тезкор 

бошқарув қарорларини қабул қилиш учун ёрдам беради. 

Ишлаб чиқаришга сарфланадиган харажатлар ҳар қандай корхона 

ривожланишининг асосий манбаи бўлиб, улар нафақат корхоналарда юзага келадиган 

иқтисодий муаммоларнинг ечимини ечишда, балки корхона фаолиятининг барқарор 

ўсишини таъминлаш ва таркибий ўзгаришларини ислоҳ қилишга имконият яратади. 

Мавжуд манбалардан тежаб-тергаш ва улардан самарали фойдаланиш 

моддийлаштирилган меҳнатни тежашга олиб келади. 

Сарфланадиган харажатларнинг маҳсулот ишлаб чиқаришга таъсирини тадқиқ 

қилиш ғаллани қайта ишлаш корхоналарининг долзарб муаммоларидан бири 

ҳисобланади. Бугунги кунда мамлакатимизда озиқ-овқат ва чорва маҳсулотлари 

хавфсизлигини таъминлаш, ишлаб чиқарувчилар билан истеъмолчилар ўртасидаги 

муносабатларнинг ҳуқуқий асосларини мустаҳкамлаш, зарурий ресурсларни қайта 

ишлаш корхоналарига кўламли жалб қилиш, ресурстежамкор технологияларни жорий 

этиш, субъектларни замонавий технологиялар билан таъминлаш борасида муайян 

ишлар амалга оширилмоқда. Аммо ғаллани қайта ишлаш корхоналарида ун ва омихта 

ем маҳсулотларининг ўрта ва узоқ муддатга мўлжалланган стратегиясининг мавжуд 

эмаслиги, сарфланадиган харажатларнинг маҳсулотларни кўпайтиришга таъсирини 

аниқлаш, маҳсулот ишлаб чиқариш самарадорлигини ошириш ва харажатларни 

камайтириш учун ички захираларни изла топиш, рақобатбардошлик даражасини 

https://doi.org/10.47390/SPR1342V4SI8Y2024N06


SCIENCEPROBLEMS.UZ-Ijtimoiy-gumanitar fanlarning dolzarb muammolari № S/8 (4) – 2024  

 

39 

оширишда юзага келадиган қатор тўсқинликлар мамлакатимизда сақланиб қолаётган 

муаммолардан ҳисобланади. 

Айни пайтда мамлакатимизда чекланган ресурсларга бўлган талабнинг ошиб 

бориши, хом ашё базасининг юқори даражада ривожланмаганлиги озиқ-овқат ва чорва 

маҳсулотларини кўпайтиришга жиддий таъсир кўрсатмоқда. Бу эса мамлакатимизда 

рақобатбардош озиқ-овқат ва чорва маҳсулот турларини кўпайтириш, чекланган 

ресурсларнинг озиқ-овқат ва чорва маҳсулотларини ишлаб чиқаришга бўлган таъсири 

устида тадқиқотлар ўтказишни тақозо этади. Ушбу ҳолат ишлаб чиқариш 

самарадорлигини оширишга йўналтириладиган чекланган ресурслар таркибини сифат 

жиҳатдан янгилаш, озиқ-овқат ва чорва маҳсулотлари натижадорлигини таҳлил қилиш 

ва прогнозлаш жараёнларини тадқиқ этиш қайта ишлаш саноатини интенсив 

ривожлантиришдаги устувор йўналишлардан бири эканлигини кўрсатади. Бироқ, 

Ўзбекистон ҳудудларида ғаллани қайта ишлаш корхоналарини стратегик 

ривожлантиришнинг устувор йўналишларини белгилаш саноқли илмий ишларда 

ёритилган, холос. 

Мамлакатнинг иқтисодий ўсишини таъминлаш учун ғаллани қайта ишлаш 

корхоналарида ун ва омихта ем маҳсулотларини ишлаб чиқаришга омилларнинг 

таъсирини ўргани муҳим аҳамият касб этади, чунки фаолият юритаётган ҳар қандай 

ғаллани қайта ишловчи корхоналари учун харажатларнинг таъсир доираси юқори 

даражада эканлигини амалиёт натижалари кўрсатмоқда. Мазкур ҳолатни ғаллани қайта 

ишлаш корхоналарида амалга оширилган монографик тадқиқотларда кузатиш мумкин. 

Шу нуқтаи-назардан қараганда, ғаллани қайта ишлаш корхоналарида ишлаб чиқаришга 

йўналтирилган харажатлардан самарали фойдаланиш механизмини 

такомиллаштириш, сифатли маҳсулот ишлаб чиқариш суръатининг оптимал 

вариантларини топиш устида тадқиқот олиб бориш долзарбликни сақлаб қолмоқда.  

Адабиётлар таҳлили ва методология. И.П. Курочкина ишлаб чиқариш дастурий 

таъминотига йўналтирилган бухгалтерия ҳисобини ривожлантиришнинг назарий ва 

услубий масалалари мажмуасини шакллантириш, бухгалтерия ҳисобининг услубий 

ёндашувларини такомиллаштириш, саноат корхоналарида ишлаб чиқариш 

жараёнларини бошқариш муаммолари ечими услубини таклиф этган [6, Б. 27 - 41 ], П.В. 

Лапшин эса ишлаб чиқариш ҳисобининг назарий ва услубий масалалари тадқиқоти 

билан шуғулланган ва уларни қайта ишлаш саноатида жорий этиш бўйича тавсиялар 

ишлаб чиққан ва ишлаб чиқариш жараёнларининг бошқариш методологиясини 

такомиллаштирган [7, Б. 67 - 83]. Д.Ю. Ожиганов ишлаб чиқариш ҳисоби тизимида 

харажатлар бухгалтерия ҳисоби ва таҳлилий маълумотларнинг ўрни ва мазмуни, 

харажатларни оптималлаштириш, саноат маҳсулотларини ҳисоблашнинг услубий 

асосларини такомиллаштирган, бухгалтерия ҳисобининг ютуқларини жорий этиш 

бўйича тавсиялар асослаб берган, бошқариш тизимида ишлаб чиқариш харажатларини 

таҳлил услубини таклиф этган [8, Б. 132 - 143 ]. Сандрикова Т.С. эса бошқарув ҳисобининг 

услубий ва ташкилий асосларини такомиллаштирган, қишлоқ хўжалиги 

маҳсулотларини ишлаб чиқаришда бозор муносабатларини ва ички ҳисобни халқаро 

миқёсга мослаштириш қоидаларни таклиф этган [9, Б. 53 - 68]. 

Бугунги кунда Ўзбекистонда фаолият юритаётган қайта ишлаш 

корхоналарининг маҳсулот ишлаб чиқаришга йўналтирилган умумий харажатлар 

уларнинг фаолиятига бевосита таъсир кўрсатади. Келгусида маҳсулот ишлаб чиқариш 

самарадорлигини ошириш ва харажатларни камайтиришда ички захираларни излаб 

топиш бўйича қабул қилинган қарорларнинг самарадорлиги, уларнинг маҳсулотлар 

таннархи билан молиявий натижаларга таъсирини аниқлаш ва бу борада самарали 

қарор қабул қилиш муҳим аҳамиятга эга. Натижада фаолият кўрсатаётган қайта ишлаш 

корхоналарининг иқтисодий фаоллик даражасининг ошишига эришиш мумкин. 

Фикримизча, қайта ишлаш корхоналари маҳсулотларининг ўсиш суръатига 

таъсир қилувчи омиллар таркибида умумий харажатлар билан асосий ишлаб чиқариш 

фондлари кўрсаткичлар энг муҳим кўрсаткичлардан бири ҳисобланади. Бугунги кунда 

маҳсулотларни ишлаб чиқариш суръатининг қандай даражада бўлиши умумий 

харажатлар билан асосий ишлаб чиқариш фондлари кўрсаткичларга бевосита боғлиқ.  

Шу сабабли қайта ишлаш корхоналарининг маҳсулотларини ишлаб чиқариш 

ўсиш суръатини баҳолашда Кобба–Дугласнинг ишлаб чиқариш функцияси усулидан 

фойдаландик. Ушбу усул ёрдамида қайта ишлаш корхоналарининг маҳсулотларини 

ишлаб чиқариш ўсиш суръатининг истиқболли даврга мўлжалланган илмий 

прогнозини баҳолашга қулай имконият яратади. 

Кобба–Дугласнинг ишлаб чиқариш функцияси қуйидаги кўринишга эга: 

𝑌 = 𝑎0𝐾𝑎1𝐿𝑎2                                                           (1) 

Бу ерда 𝑌 – маҳсулот ишлаб чиқариш ҳажми; 𝐾 – умумий харажатлар; 𝐿 – асосий 

ишлаб чиқариш фонди. 

Кобба–Дугласнинг ишлаб чиқариш функциясини тузишда 𝑎0, 𝑎1, 𝑎2 параметрлар 

энг кичик квадратлар усули ёрдамида регрессия таҳлили орқали чизиқли тенглама 

кўринишига келтирилади. Бунинг учун дастлаб ушбу функцияни логарифмлашнинг 

хусусиятларидан келиб чиққан ҳолда қуйидаги кўп омилли чизиқли регрессия 

кўринишга келтирилади: 

𝐿𝑛(𝑌) = 𝐿𝑛(𝑎0) + 𝑎1𝐿𝑛(𝐾) + 𝑎2𝐿𝑛(𝐿)          ёки    

𝑌′ = 𝑎0 +  𝑎1𝐾′ + 𝑎2𝐿′                                           (2) 

Муҳокама ва натижалар. Тадқиқотимизда Кобба–Дугласнинг ишлаб чиқариш 

функцияси усули ёрдамида 2011-2023 йиллар даврида «Дўстликдон маҳсулотлари» 

акциядорлик жамиятида ун ва омихта ем маҳсулотлари ишлаб чиқариш ҳажмини 

баҳолаш учун улар билан боғлиқликдаги омилларнинг ўзгариш динамикаси дан 

фойдаланамиз (1 – жадвал).  

1 - жадвалдаги маълумотлар асосида дастлаб ун маҳсулотини ишлаб чиқариш 

ҳажмига таъсир этувчи умумий харажатлар ва асосий ишлаб чиқариш фонди омиллари 

ўртасидаги боғлиқлик тенденциясини аниқлаш учун танлаб олинган омиллар бир хил 

ўлчамдаги миқдорлар (логарифм) кўринишига келтирилди, яъни  

Ln(𝑌) = 0,3652 +  1,1309𝐿𝑛(𝐾) − 0,0594𝐿𝑛(𝐿)            ёки 

 𝑌′ = 0,3652 +  1,1309𝐾′ − 0,0594𝐿′                                     (3) 

Энди (3.1.3) кўринишдаги чизиқли регрессия тенгламаси Кобба–Дугласнинг 

ишлаб чиқариш функцияси кўринишига келтирилади: 

𝑌 = 0,3652 𝐾1,1309 L−0,0594                                                       (4) 

Тадқиқотимизда ишлаб чиқилган тенгламага кўра, бошқа омиллар ўзгармас 

бўлган шароитда ун маҳсулоти ҳажмининг ўзгаришига таъсир қилувчи омиллар – 

умумий харажатларнинг бир бирликка кўпайиши корхонада ун маҳсулоти ҳажмининг 

1,1309 бирликка кўпайишига; асосий ишлаб чиқариш фондларининг бир бирликка 

кўпайиши ун маҳсулоти ҳажмининг 0,0594 бирликка ортишига олиб келиши аниқланди. 

1 – жадвал. Ун маҳсулотини ишлаб чиқариш ҳажмига таъсир этувчи 

 омилларнинг ўзгариш динамикаси 

Йил 
Ун маҳсулоти ҳажми, (Y) Умумий харажатлар, (К) 

Асосий ишлаб чиқариш 

фонди, (L) 

минг сўм Ln(Y) минг сўм Ln (х1) минг сўм Ln (х2) 

2011 57909487 17,874 44834389 17,618 45920291 17,642 

2012 56997084 17,859 44127993 17,603 45196786 17,627 

2013 59495393 17,901 47415988 17,674 45920291 17,642 

2014 60304560 17,915 46649153 17,658 43992023 17,600 

2015 59824732 17,907 46258379 17,650 43401737 17,586 

2016 61956058 17,942 48926670 17,706 43749844 17,594 

2017 65451199 17,997 50566083 17,739 42244822 17,559 

2018 64072091 17,976 47474416 17,676 39988919 17,504 

2019 67243643 18,024 51567196 17,758 40849653 17,525 

2020 65394783 17,996 48413436 17,695 39722976 17,497 

2021 69085175 18,051 53284223 17,791 40023417 17,505 

2022 70012188 18,064 51775294 17,762 45185203 17,626 

2023 70921646 18,077 52447855 17,775 47402173 17,674 

 

«Дўстлик дон маҳсулотлари» акциядорлик жамиятида ун маҳсулоти ишлаб 

чиқариш ҳажми ҳамда унга таъсир этган экзоген омиллар ўртасидаги умумий 

регрессион алоқадорлик қонуниятини аниқлашда амалга оширилган  таҳлиллар 

натижасида корреляция коэффициенти 𝑅2=0,9474 га, нормаллаштирилган корреляция 

коэффициенти 𝑅2=0,8770 га мос равишда тенг эканлиги аниқланди. Бу миқдор 

натижавий функция билан унга таъсир этувчи омиллар ўртасида юқори даражадаги 

боғлиқликка эга эканлигини, стандарт  хатолик жуда ҳам паст бўлган ҳолда σ = 0,14 га 

тенглигини кўрсатди. 

Таҳлил натижасида амалга оширилган таҳлилий ва прогноз ҳисоб-китоблардаги 

таъсир этувчи омиллар истиқболда эришилган қийматларнинг ҳаққоний ва ишончли 

ҳисоб-китоби «Дўстлик дон маҳсулотлари» акциядорлик жамиятида ун маҳсулоти 

ишлаб чиқариш ҳажмининг ўзгариш динамикасини аниқлашга имконият бериши 

мумкин. 

Кобба–Дуглас ишлаб чиқариш функциясининг адекватлиги Фишер критерияси 

ёрдамида аниқланди ва қуйидаги формула ёрдамида баҳоланди: 

𝐹ҳис.−китоб =
∑(𝑌𝑖,ҳис.−китоб − 𝑌ўрт.ҳис.−китоб)2

𝑚
 

𝑛 − 𝑚 − 1

∑(𝑌𝑖 − 𝑌𝑖,ҳис.−китоб)2
= 

=
236499400227998

2
∗

13 − 2 − 1

28530380057802
= 41,44694178. 

𝐹жадвал = 𝐹. ОБР(𝛼; 𝑚; 𝑛 − 𝑚 − 1) = 7,559432158. 

бу ерда 𝛼 – ишончлилик эҳтимоли (𝛼 = 0,99); 𝑚 – функцияга таъсир этувчи 

омиллар сони (𝑚 = 2); кузатувлар сони (𝑛 = 12). 

Тадқиқот жараёнида эришилган натижалар Фишер критерияси шартларининг 

бажарилганлигини кўрсатмоқда: 

𝐹ҳис.−китоб > 𝐹жадвал = 𝐹41,44694178 > 𝐹7,559432158. 

Тадқиқотнинг навбатдаги босқичида «Дўстлик дон маҳсулотлари» акциядорлик 

жамиятида умумий харажатлар ва асосий ишлаб чиқариш фондининг ўртача ва юқори 

даражада самарадорлигини келтириб чиқариш, корхонанинг ресурслар билан 

таъминлаш даражасини аниқлаш қуйидаги формула ёрдамида аниқланади: 

1. Корхонада ун маҳсулоти ишлаб чиқаришга сарфланган умумий харажатлар ва 

асосий ишлаб чиқариш фондининг ўртача ва юқори даражада самарадорлиги қуйидаги 

формулалар ёрдамида аниқланади: 

𝜇𝐾 =
𝑌

𝐾
=

𝑎0𝐾𝑎1𝐿𝑎2

𝐾
= 𝑎0𝐾𝑎1−1𝐿𝑎2 , 

𝜇𝐿 =
𝑌

𝐿
=

𝑎0𝐾𝑎1𝐿𝑎2

𝐿
= 𝑎0𝐾𝑎1𝐿𝑎2−1   (5) 

𝑉𝐾 =
𝛿𝑌

𝛿𝐾
= 𝑎0𝑎1𝐾𝑎1−1𝐿𝑎2 , 

𝑉𝐿 =
𝛿𝑌

𝛿𝐿
= 𝑎0𝑎2𝐾𝑎1𝐿𝑎2−1. 

2. Корхонада ун маҳсулоти ишлаб чиқаришда ресурслар билан таъминлаш даражаси 

қуйидаги формула ёрдамида ҳисобланади: 

𝜂𝐾𝐿 =
𝑉𝐿

𝑉𝐾
=

𝛿𝑌

𝛿𝐿

𝛿𝑌

𝛿𝐾
=

𝑎0𝑎2𝐾𝑎1𝐿𝑎2−1

𝑎0𝑎1𝐾𝑎1−1𝐿𝑎2
=

𝑎2𝐾

𝑎1𝐿
                (6) 

2 – жадвалда «Дўстлик дон маҳсулотлари» акциядорлик жамиятида ун 

маҳсулотини ишлаб чиқариш учун умумий харажатлар ва асосий ишлаб чиқариш 

фондининг ўртача ва юқори даражада самарадорлигини келтириб чиқариш, корхонани 

ресурслар билан таъминланиш даражасининг ўзаро боғлиқлиги бўйича маълумотларни 

ҳисоблаб чиқдик. 

2 – жадвал. Умумий харажатлар ва асосий ишлаб чиқариш фондининг ўртача ва юқори даражада 

самарадорлиги, ресурслар билан таъминлаш даражасининг ўзгариш динамикаси 

2 – жадвалдаги маълумотларга кўра, «Дўстлик дон маҳсулотлари» акциядорлик 

жамиятида ун маҳсулотини ишлаб чиқаришда умумий харажатлар билан асосий ишлаб 

чиқариш фондининг ўртача ва юқори даражада самарадорлиги ўсиш даражасида; 

ресурслар билан таъминлаш даражаси эса камайиш даражасида ифодаланган. 

Энди «Дўстлик дон маҳсулотлари» акциядорлик жамиятида омихта ем 

маҳсулотини ишлаб чиқариш ҳажмини баҳолаш механизмини ҳам Кобба–Дугласнинг 

ишлаб чиқариш функцияси усули ёрдамида кўриб чиқамиз. 

Ушбу жадвалда келтирилган маълумотлар «Дўстликдон маҳсулотлари» 

акциядорлик жамиятида омихта ем маҳсулоти ишлаб чиқариш билан боғлиқ 

кўрсаткичлар динамикаси йиллар бўйича келтирилган. Улар асосида омихта ем 

маҳсулотини ишлаб чиқариш ҳажмига таъсир этувчи умумий харажатлар билан асосий 

ишлаб чиқариш фондлари кўрсаткичлар ўртасидаги боғлиқлик тенденциясини  

аниқлаш учун танланган омиллар бир хил ўлчамдаги миқдорлар (логарифм) 

кўринишига келтирилади, яъни  

𝐿𝑛(𝑌) = 0,64444 +  1,01295𝐿𝑛(𝐾) + 0,01529𝐿𝑛(𝐿)            ёки 

𝑌′ = 0,64444 +  1,01295𝐾′ + 0,01529𝐿′                              (3) 

Энди (3.1.3) кўринишдаги чизиқли регрессия тенгламаси Кобба–Дугласнинг 

ишлаб чиқариш функцияси кўринишига келтирилади: 

𝑌 = 0,64444 𝐾1,01295 𝐿0,01529                                                   (4) 

  

Йил 

Умумий 

харажатлар 

минг сўм 

АИЧФ, 

минг сўм 

Харажатлар 

ўртача 

самарадор- 

лиги (𝜇𝐾) 

АИЧФ 

ўртача 

самарадор- 

лиги (𝜇𝐿) 

Харажатлар 

максимал 

самарадор- 

лиги (𝑉𝐾) 

АИЧФ 

максимал 

самарадор- 

лиги (𝑉𝐿) 

РБТД 

(𝜂𝐾𝐿) 

2011 44834389 45920291 1,2880 1,2575 1,4567 -0,0746 -0,051 

2012 44127993 45196786 1,2866 1,2562 1,4551 -0,0745 -0,051 

2013 47415988 45920291 1,2975 1,3398 1,4675 -0,0795 -0,054 

2014 46649153 43992023 1,2981 1,3765 1,4681 -0,0817 -0,056 

2015 46258379 43401737 1,2977 1,3831 1,4676 -0,0821 -0,056 

2016 48926670 43749844 1,3066 1,4612 1,4778 -0,0867 -0,059 

2017 50566083 42244822 1,3150 1,5740 1,4872 -0,0934 -0,063 

2018 47474416 39988919 1,3084 1,5534 1,4798 -0,0922 -0,062 

2019 51567196 40849653 1,3210 1,6676 1,4940 -0,0990 -0,066 

2020 48413436 39722976 1,3123 1,5994 1,4842 -0,0949 -0,064 

2021 53284223 40023417 1,3283 1,7684 1,5023 -0,1050 -0,070 

2022 51775294 45185203 1,3138 1,5054 1,4859 -0,0894 -0,060 

2023 52447855 47402173 1,3123 1,4520 1,4842 -0,0862 -0,058 

3 – жадвал. Омихта ем маҳсулотини ишлаб чиқариш ҳажмининг ўзгариш 

динамикасига таъсир этувчи омиллар 
 

Йил 
Омихта ем маҳсулоти ҳажми (Y) 

Умумий харажатлар 

(К) 

Асосий ишлаб чиқариш 

фондлари (L) 

минг сўм Ln(Y) Минг сўм Ln(х1) минг сўм Ln(х2) 

2011 18291291 16,722 17467537 16,676 45920291 17,642 

2012 18003099 16,706 17192323 16,660 45196786 17,627 

2013 18792215 16,749 17945901 16,703 45920291 17,642 

2014 19047798 16,762 18189974 16,716 43992023 17,600 

2015 18896240 16,754 18045241 16,708 43401737 17,586 

2016 19569440 16,789 18688124 16,743 43749844 17,594 

2017 206 73416 16,844 19742382 16,798 42244822 17,559 

2018 20237811 16,823 19326394 16,777 39988919 17,504 

2019 21239577 16,871 20283046 16,825 40849653 17,525 

2020 20655596 16,843 19725364 16,797 39722976 17,497 

2021 20154762 16,819 19247086 16,773 40023417 17,505 

2022 23802465 16,985 22730513 16,939 45185203 17,626 

2023 24170342 17,001 22912824 16,947 47402173 17,674 

Тадқиқотимизда ишлаб чиқилган тенгламага кўра, бошқа омиллар ўзгармас 

бўлган шароитда омихта ем маҳсулоти ҳажмининг ўзгаришига таъсир қилувчи омиллар 

– умумий харажатларнинг бир бирликка кўпайиши корхонада ун маҳсулоти ҳажмининг 

1,01295 бирликка кўпайишига; асосий ишлаб чиқариш фондларининг бир бирликка 

кўпайиши ун маҳсулоти ҳажмининг 0,01529 бирликка ортишига олиб келиши 

аниқланди. 

«Дўстлик дон маҳсулотлари» акциядорлик жамиятида омихта ем маҳсулоти 

ишлаб чиқариш ҳажми ҳамда унга таъсир этди экзоген омиллар ўртасидаги умумий 

регрессион алоқадорлик қонуниятини аниқлашда амалга оширилган таҳлиллар 

натижасида корреляция коэффициенти 𝑅2=0,9994 га, нормаллаштирилган корреляция 

коэффициенти 𝑅2=0,9986 га мос равишда тенг эканлиги аниқланди. Бу миқдор 

натижавий функция билан унга таъсир этувчи омиллар ўртасида юқори даражадаги 

боғлиқликка эга эканлиги, стандарт  хатолик жуда ҳам паст бўлган ҳолда σ = 0,11 га 

тенглигини кўрсатди. 

Таҳлил натижасида амалга  оширилган таҳлилий ва прогноз ҳисоб-китоблардаги 

таъсир этувчи омиллар истиқболда эришилган қийматларнинг ҳаққоний ва ишончли 

ҳисоб-китоби «Дўстлик дон маҳсулотлари» акциядорлик жамиятида омихта ем 

маҳсулоти ишлаб чиқариш ҳажмининг ўзгариш динамикасини аниқлашга имконият 

бериши мумкин. 

Ишлаб чиқилган Кобба–Дуглас ишлаб чиқариш функциясининг адекватлиги 

Фишер критерияси ёрдамида аниқланди ва қуйидаги формула ёрдамида баҳоланди: 

𝐹ҳис.−китоб =
∑(𝑌𝑖,ҳис.−китоб − 𝑌ўрт.ҳис.−китоб)2

𝑚
 

𝑛 − 𝑚 − 1

∑(𝑌𝑖 − 𝑌𝑖,ҳис.−китоб)2
= 

=
45766688646815

2
∗

13 − 2 − 1

66459054243
= 3443,224491. 

𝐹жадвал = 𝐹. ОБР(𝛼; 𝑚; 𝑛 − 𝑚 − 1) = 7,559432158. 

бу ерда 𝛼 – ишончлилик эҳтимоли (𝛼 = 0,99); 𝑚 – функцияга таъсир этувчи 

омиллар сони (𝑚 = 2); кузатувлар сони (𝑛 = 12). 

Тадқиқот жараёнида эришилган натижалар Фишер критерияси шартларининг 

бажарилганлигини кўрсатмоқда: 

𝐹ҳис.−китоб > 𝐹жадвал = 𝐹3443,224491 > 𝐹7,559432158. 

4 – жадвалда (5) ва (6) формулалардан фойдаланиб, «Дўстлик дон маҳсулотлари» 

акциядорлик жамиятида омихта ем маҳсулотини ишлаб чиқаришда умумий харажатлар 

ва асосий ишлаб чиқариш фондининг ўртача ва юқори даражада самарадорлигини 

келтириб чиқариш, корхонани ресурслар билан таъминлаш даражасининг ўзаро 

боғлиқлиги бўйича маълумотларни ҳисоблаб чиқдик. Жадвалдаги маълумотларга кўра, 

«Дўстлик дон маҳсулотлари» акциядорлик жамиятида омихта ем маҳсулотини ишлаб 

чиқаришда умумий харажатлар, асосий ишлаб чиқариш фонди ва ресурслар билан 

таъминлаш ўртача ва юқори даражада самарадорлиги ўсиш даражасида ифодаланган. 

4 – жадвал. Умумий харажатлар ва асосий ишлаб чиқариш фондининг ўртача  

ва юқори даражада самарадорлиги, ресурслар билан таъминлаш  

даражасининг ўзгариш динамикаси 

Йил 

Умумий 

харажатлар 

минг сўм 

АИЧФ, 

минг сўм 

Харажатлар 

ўртача 

самарадор- 

лиги (𝜇𝐾) 

АИЧФ 

ўртача 

самарадор- 

лиги (𝜇𝐿) 

Харажатлар 

максимал 

самарадор- 

лиги (𝑉𝐾) 

АИЧФ 

максимал 

самарадор- 

лиги (𝑉𝐿) 

РБТД 

(𝜂𝐾𝐿) 

2011 17467537 45920291 1,0476 0,3985 1,0782 0,0137 0,0127 

2012 17192323 45196786 1,0466 0,3981 1,0771 0,0137 0,0127 

2013 17945901 45920291 1,0485 0,4097 1,0790 0,0141 0,0131 

2014 18189974 43992023 1,0473 0,4330 1,0779 0,0149 0,0138 

2015 18045241 43401737 1,0466 0,4351 1,0771 0,0150 0,0139 

2016 18688124 43749844 1,0479 0,4476 1,0785 0,0154 0,0143 

2017 19742382 42244822 1,0484 0,4899 1,0789 0,0169 0,0156 

2018 19326394 39988919 1,0457 0,5054 1,0762 0,0174 0,0162 

2019 20283046 40849653 1,0480 0,5203 1,0785 0,0179 0,0166 

2020 19725364 39722976 1,0461 0,5195 1,0766 0,0179 0,0166 

2021 19247086 40023417 1,0456 0,5028 1,0761 0,0173 0,0161 

2022 22730513 45185203 1,0551 0,5308 1,0859 0,0183 0,0168 

2023 22912824 47402173 1,0571 0,5110 1,0879 0,0176 0,0162 

Турли даражадаги менежерлар бошқарув ҳисобининг маълумотларига 

асосланган ҳолда қайта ишлаш корхоналари фаолиятини назорат қилиб борадилар. 

Улар қайта ишлаш корхоналарида реал вақт режимида давом этаётган жараёнларни 

кузатиб боради, харажатларнинг ошишига ва рентабелликнинг пасайишига олиб 

келадиган камчиликларни бартараф этиш учун ўз вақтида чоралар кўриши керак 

бўлади. Бунинг учун бошқарув ҳисоби маъмурий бошқарувнинг турли даражадаги 

менежерларини ахборот билан таъминлаши, турли даражадаги раҳбарлар ва 

мутахассисларнинг масъулият даражаси ва ҳуқуқларидан келиб чиққан ҳолда ишлаб 

чиқаришни бошқариш муаммоларини ҳал қилишга қаратишлари лозим. 

Бозор иқтисодиёти тамойиллари асосида фаолият юритувчи қайта ишлаш 

корхоналари қабул қилинган қарорларнинг самарадорлиги, уларнинг маҳсулотлар  

таннархи ва молиявий натижаларга таъсири тўғрисида ахборотга эга бўлишлари лозим, 

чунки улар ахборотлардан фойдаланиш орқали қайта ишлаш корхоналари хўжалик 

фаолиятининг ички назоратини самарали амалга ошириши, корхонанинг иқтисодий 

барқарорлигини таъминлаш ва бу борада тезкор бошқарув қарорларини қабул қилиш 

мумкин [1;2;3, Б. 1316 - 1330 ]. 

Ушбу мақсадни амалга ошириш учун биз масаланинг тизимли ахборот ва 

мантиқий алоқалар қоидасига асосланиб, дастурий таъминоти ёрдамида ишлаб 

чиқариш самарадорлигини ошириш ва харажатларни камайтириш учун ички 

захираларни излаш масаласининг ечимини баҳолашнинг кенгайтирилган схемасини 

ишлаб чиқдик (1-расм). Қайта ишлаш корхоналарида ишлаб чиқариш самарадорлигини 

ошириш ва харажатларни камайтириш учун ички захираларни излаш масаласининг 

ечимларини топиш алгоритмлари ва моделларини туздик ва уларни реализация қилиш 

орқали масаланинг ечимли параметрларини шакллантирдик. Ушбу параметрлардан 

баъзи бирлари ҳисоблашнинг кейинги босқичларда прогнозли ва аналитик 

масалаларнинг мақбул ечимини топиш параметрлари сифатида фойдаланилади [4;5; Б. 

84 – 93; 76 - 87].  

Қайта ишлаш корхоналарида ишлаб чиқариш самарадорлигини ошириш ва 

харажатларни камайтириш учун ички захираларни излаш билан барча кўрсаткичлар 

бўйича мутаносибликка эришилгандан сўнг, турли даражадаги менежерлар муқобил 

вариантлар бўйича қабул қилинган қарор натижасини қиёсий баҳолайди. Агар ҳосил 

бўлган муқобил сценария вариантларидан биронтасининг натижаси қаноатлантирмаса, 

у ҳолда турли даражадаги менежерлар маълумотлар базасига қайтадан такрорий 

мурожаат қилади. Бунда миқдорий шаклдаги янги массивли маълумотлар тўпламидан 

фойдаланиб алгоритмлар ва моделлар реализация қилиб борилади.  

Қайта ишлаш корхоналарида ишлаб чиқариш самарадорлигини ошириш ва 

харажатларни камайтириш учун ички захираларни излаш масаласининг ижобий 

натижалари сценария вариантлари бўйича топилгунга қадар процедура давом 

этаверади. Маълумотлар базаси қайта ишлаш корхоналарининг иқтисодий шарт-

шароитларини тизимли ҳисобга олган ҳолда ахборотлардан фойдаланиш имкониятини 

кўзда тутади. 

1 – расм. Маҳсулот ишлаб чиқариш самарадорлигини баҳолаш  
механизми 

 
Кобба–Дугласнинг ишлаб чиқариш функцияси ёрдамида функция билан 

омилларнинг вақтга нисбатан «Дўстлик дон маҳсулотлари» акциядорлик жамиятида ун 

ва омихта ем маҳсулотлари ва уларга таъсир этувчи омиллар ҳажмининг прогноз 

натижалари ретроспектив кўрсаткичлар асосида ишлаб чиқилди (5-жадвал). 

5 – жадвалдаги прогноз қилинган маълумотларига кўра, 2024 – 2030 йилларда 

«Дўстлик дон маҳсулотлари» акциядорлик жамиятида ун маҳсулоти 72335430 минг 

сўмдан 80783934 минг сўмга, омихта ем маҳсулотлари 23489506 минг сўмдан 27335812 

минг сўмга кўпайиши мумкин.  

Қарор қабул  

қилувчи шахс  

(экспериментатор) 

 

 

Маълумотлар  

базаси 

Маълумотларнинг 
чизиқлилигини 

ҳисоблаш алгоритми 

Чизиқли тенгламанинг 

коэффициентларини 

ҳисоблаш алгоритми   

 

Қабул қилинган  

қарорни таҳлил  

қилиш ва баҳолаш  

 

Эришилган натижалар 

мутаносиблигини ва 

оптималлигини  

текшириш 

 

Ишлаб чиқариш 

функциясининг 

адекватлилигини 

ҳисоблаш алгоритми 

Кўп омилли корре-

ляция коэффициен-

тини ҳисоблаш ва 

текшириш алгоритми  

 

Кобба-Дуглас ишлаб 

чиқариш функция-

сини қуриш 

Ишлаб чиқариш 

функциясининг 

изокликалигини 

ҳисоблаш алгоритми 

 

Ишлаб чиқариш функ-

циясининг изоквант-

лигини ҳисоблаш 

алгоритми 

 

Фишер критериясини 

ҳисоблаш ва 

текшириш алгоритми 

 

Ресурслар билан  

таъминланганлик 

даражасини ҳисоблаш 

алгоритими 

 

Ресурсларнинг ўртача 

ва максимал самара-

дорлигини ҳисоблаш 

алгоритими 

Маҳсулот ишлаб 

чиқариш эластлили-

гини ҳисоблаш 

алгоритими 

5 – жадвал. «Дўстлик дон маҳсулотлари» АЖ нинг ун ва омихта ем  

маҳсулотлари бўйича прогноз кўрсаткичлари 

 

Йил 

Ун маҳсулоти, минг сўм Омихта ем маҳсулоти, минг сўм 

Ун 

маҳсулоти 

ҳажми 

Умумий 

харажат-

лар 

АИЧФ 
Соф  

фойда 

Омихта ем 

маҳсулоти 

ҳажми 

Умумий 

харажат- 

лар 

АИЧФ 
Соф 

фойда 

2024 72335430 53588955 41845342 454700 24170314 22317661 41845342 925241 

2025 73922326 54337922 41886771 464675 24351702 22911030 41886771 932184 

2026 75172372 54787276 41962826 472533 24900304 23416807 41962826 951575 

2027 76704585 55703497 42314748 482164 25615827 24027848 42314748 978685 

2028 78253222 56432079 42575265 491899 26364837 24661973 42575265 1007054 

2029 79463716 56916807 42871060 499508 27025721 25206070 42871060 1032041 

2030 80783934 57737906 43359533 507807 27745853 25799086 43359533 1059285 

 

 

Аммо ушбу миқдордаги ун маҳсулотини ишлаб чиқариш учун умумий харажатлар 

53588955 минг сўмдан 57737906 минг сўмгача, омихта ем маҳсулотини ишлаб чиқариш 

учун сарфланадиган умумий харажатлар 22317661 минг сўмдан 25799086 минг сўмгача 

миқдордаги пул маблағларига талаб бўлар экан. 

 

 
 

2 – расм. Ун маҳсулотини ишлаб чиқариш прогнози 

3 – расм. Омихта ем маҳсулотини ишлаб чиқариш прогнози 

 

 
4 – расм. Ун ва омихта ем маҳсулотларидан олинган соф фойда  прогнози 

 

Жадвал ва расмлардаги маълумотларга кўра, 2011 - 2023 йилларда «Дўстлик дон 

маҳсулотлари» акциядорлик жамиятида ун ва омихта ем маҳсулотларининг ишлаб 

чиқариш ҳажми кўпайиши қуйидаги омиллар таъсири билан белгиланади: 

1. Корхонада ун маҳсулоти ишлаб чиқариш ҳажмининг 22,47 фоизли бандга, омихта 

ем маҳсулоти ишлаб чиқариш ҳажмининг 32,14 фоизли бандга кўпайганлиги. Ун ва 

омихта ем маҳсулотларининг кўпайиш тенденциясига сарфланган умумий харажатлар 

ва асосий ишлаб чиқариш фонди омиллари ижобий таъсир кўрсатган. Бу ҳолат 

корхонада ишлаб чиқариш самарадорлигини оширишда ижобий тенденцияни юзага 

келтирар экан. 

2. Корхонада ун ва омихта ем маҳсулотларини ишлаб чиқариш тенденциясига 

умумий харажатлар омилининг 16,98 фоизга, асосий ишлаб чиқариш фонди омилининг 

3,23 фоизга кўпайиши ушбу маҳсулотлар ҳажмининг кўпайишига, иқтисодий 

самарадорликнинг ошишига олиб келар экан. 

3. Корхонада ун маҳсулоти ишлаб чиқариш ҳажмининг 22,47 фоизли бандга, омихта 

ем маҳсулоти ишлаб чиқариш ҳажмининг 32,14 фоизли бандга кўпайиши ун 

маҳсулотидан олинган соф фойданинг 22,46 фоизга, омихта ем маҳсулотидан олинган 

соф фойданинг 31,18 фоизга ошишига олиб келган. Бу ҳолат корхонада ишлаб 

чиқаришнинг иқтисодий самарадорлигини оширишида ижобий тенденцияни юзага 

келтирган. 

Демак, «Дўстлик дон маҳсулотлари» акциядорлик жамиятида ишлаб чиқариш 

самарадорлигини ошириш ва харажатларни камайтириш учун ишлаб чиқаришнинг 

ички захираларни излаб топиш, ички салоҳиятдан оқилона фойдаланиш, сифатли ун ва 

омихта ем маҳсулотлари ҳажмини ошириш, умумий харажатларни камайтириш орқали 

эришиш мумкин экан. 

Хулоса. Мақолада қайта ишлаш корхоналарида ун ва ем маҳсулотларини ишлаб 

чиқариш билан боғлиқ ретроспектив кўрсаткичлар таҳлил қилинади, ишлаб чиқариш 

функциясида ишлаб чиқариш омилларининг ўзаро алоқадорлик технологияси 

тавсифланган. Ун ва ем маҳсулотларини ишлаб чиқариш ҳажмига таъсир этувчи 

харажатлар ва асосий ишлаб чиқариш фонди каби омилларнинг умумий алоқадорлиги 

ва уларга таъсир кўрсатиш даражаси Кобба-Дуглас функцияси орқали исботлаб 

берилган. Тадқиқотда ун ва омихта ем маҳсулотларини биргаликда ишлаб чиқаришга 

сарфланган харажатлар ва асосий ишлаб чиқариш фондининг ўртача ва юқори 

даражадаги самарадорлиги, зарурий ресурслар билан таъминлаш даражаси, ун ва 

омихта ем маҳсулотларини биргаликда ишлаб чиқариш самарадорлигини баҳолаш 

билан боғлиқ қарорлар қабул қилиш механизми, корхонада ун ва омихта ем 

маҳсулотларини биргаликда ишлаб чиқаришнинг 2030 йилга мўлжалланган ун ва 

омихта ем маҳсулотлари билан боғлиқ прогноз параметрлари ишлаб чиқилган. 

Демак, корхонада ун маҳсулоти ишлаб чиқариш ҳажмининг 22,47 фоизли бандга, 

омихта ем маҳсулоти ишлаб чиқариш ҳажмининг 32,14 фоизли бандга кўпайганлиги ун 

ва омихта ем маҳсулотларининг кўпайиш тенденциясига сарфланган умумий 

харажатлар ва асосий ишлаб чиқариш фонди омиллари ижобий таъсир кўрсатар экан ва 

ишлаб чиқариш самарадорлигини оширишда ижобий тенденцияни юзага келтирар 

экан.  

Корхонада ун ва омихта ем маҳсулотларини ишлаб чиқариш тенденциясига 

умумий харажатлар омилининг 16,98 фоизга, асосий ишлаб чиқариш фонди омилининг 

3,23 фоизга кўпайиши ушбу маҳсулотлар ҳажмининг кўпайишига,  ишлаб чиқариш 

самарадорлигининг ошишига олиб келар экан. 

Корхонада ун маҳсулоти ишлаб чиқариш ҳажмининг 22,47 фоизли бандга, омихта 

ем маҳсулоти ишлаб чиқариш ҳажмининг 32,14 фоизли бандга кўпайиши ун 

маҳсулотидан олинган соф фойданинг 22,46 фоизга, омихта ем маҳсулотидан олинган 

соф фойданинг 31,18 фоизга ошишига олиб келар экан. Бу ҳолат корхонада ишлаб 

чиқаришнинг иқтисодий самарадорлигини оширишида ижобий тенденцияни юзага 

келтирар экан. 

